
22  February  Kho̠naḱ  High
School  Ar  College  Jhijo̠ḱ
Kana: Sikhnạt Montri
Daraekan 22 February kho̠naḱ High School ar College do̠
jhijo̠ḱa  me̠nte  Sikhnạt  Montri  Dipu  Moni  do̠e  lại
jạhirkeda. Me̠nkhan Primary School do̠ nit kho̠n baṅ jhić
hataṛoḱa.

Teheń Lukhibar (17 February) Sikhnạt Montronaloyre mit́
sombad sonmelon hotete noa kathe baḍae ocokeda.

Uni do̠ arhõe menkeda, High School ar College ren amdaj
jo̠to̠ pạṭhuạ gidrạkoge  pạhil doge ko hatao akada. Ona
são sãote ko̠ro̠na ajar hõ thoṛa ko̠m ńõḱ akana. Ona
iạte  daraekan  22  February  kho̠naḱ  School,  College  do̠
jhić  reaḱko  goṭa  akada.  Ar  lahate  lekage  pạṭhuạ
gidrạkoaḱ oloḱ paṛhaoḱ ar cecet́joṅ kạmihora ko calao
idiḱa.

Ńutum  Ol  Caṛhao  Bego̠r
Ṭikạ Hatao Reaḱ Ạt
Ko̠ro̠na  rog  reaḱ  tikạ  hatao  khạtir  nunạḱ  din  do̠
ńutum ol caṛhao (registration) jạruṛoḱ kan tahẽkana.
Ar  mobile  re  sms  ńam  tayo̠m  ṭikạ  hatao  hoyoḱ  kan
tahẽkana.  Menkhan  ko̠ro̠na  ṭika  hatao  lạgit́  nit  do̠
ńutum ol caṛhao reaḱ jãhãn jạruṛ bạnuḱanaṅ.

E̠nte 26 February tayo̠m kho̠naḱ do̠ ar pạhil doge baṅ

https://santalstimes.com/2022/02/17/22-february-kho%cc%a0nak-high-school-ar-college-jhijo%cc%a0k-kana-sikhna%cc%a3t-montri/
https://santalstimes.com/2022/02/17/22-february-kho%cc%a0nak-high-school-ar-college-jhijo%cc%a0k-kana-sikhna%cc%a3t-montri/
https://santalstimes.com/2022/02/17/22-february-kho%cc%a0nak-high-school-ar-college-jhijo%cc%a0k-kana-sikhna%cc%a3t-montri/
https://santalstimes.com/2022/02/17/nutum-ol-car%cc%a3hao-bego%cc%a0r-t%cc%a3ika%cc%a3-hatao-reak-a%cc%a3t/
https://santalstimes.com/2022/02/17/nutum-ol-car%cc%a3hao-bego%cc%a0r-t%cc%a3ika%cc%a3-hatao-reak-a%cc%a3t/


ńamo̠go̠ḱa.  Ona  iạte  Sastho  Odhidaptor  do̠e  lại
lahakeda,  darakan  26  February  dhạbić  ńutum  begor  ol
caṛhao tege pạhil doge ṭikạ bon hataojoṅ daṛeaḱa.

Darakan  26  February  Tayo̠m
Do̠  Ko̠ro̠na  Ṭikạ  Reaḱ
Pạhil Doge Bond Tahẽna
Daraekan 26 February mit́ dinre goṭa disomre mit́ karoṛ
doge ko̠ro̠na virus reaḱ ṭikạ e̠moḱ reaḱ niṭ akana
me̠nte Sastho Odhidaptor do̠e lại lahawakada. Inạ tayom
do̠ pạhil doge bond tahẽna. Sastho Odhidaptor ren maraṅ
ạḱyurić professor Dr. ABM Khursid Alom hola (15 February)
mit́  virtual  sombad  sonmelon  hotete  noa  kathae  lại
so̠do̠rkeda.

26 February tayo̠m khonaḱ do̠ dosar doge ar buster doge
cetanre  kajaḱ  ko  nońjoraḱa  se̠ko  moneaḱa.  Maraṅ
ạḱyurić do̠ arhõe lại so̠do̠r akada, Un okte ale do̠
dosar doge ar buster doge lạgit́ bạṛtile khaṭaoḱa.

Ona iạte nit hõ tinaḱ ho̠ṛ do̠ pạhil doge bape hatao
akat́, ape kodo̠ ar bilo̠m baṅkate ạḍi usạra ṭikạ
centre re se̠nkate  pạhil doge hatao tabonpe.   

Niạ  Cando  Reaḱ  Mucạt́
Sećge  Sikhnạt  Gãotako
Jhić  Daṛeaḱa:  Maraṅ
Montri
Maraṅ Montri Seikh Hasina do̠e menkeda, nit do̠ thoṛa
muskil  okto  calaḱ  kana.  Asoḱ  kanale  noa  cando  reaḱ
mucạt́  sećge  niạ  dosa  bo̠no̠do̠loḱa.  Ar  ona  okte
sikhnạt gãotale jhić daṛeaḱa.

Sikhạt gãotako je̠mo̠n jhić tahẽ daṛeaḱ ona khạtir
ṭikạ  kạmihora  ko  calao  idiḱ  kana.  Hola  Robibar  (13
February) HSC biḍạu reaḱ jo̠ so̠do̠r okte noa kathae lại
so̠do̠rkeda.  Arhõe  menkeda,  nãwã  rog  metaḱme  Omicron
karonaḱte bạṛtikaete disom reaḱ sanam Skul-College kodo̠
bond menaḱakada. As menaḱa ạḍi usạra noa muskil dosa
do̠ cabaḱa.

Ạḍi  Usạra  Sikhnạt
Ṭhaõnako Jhićjoḱa
Sikhnạt Montri Dipu Moni do̠e baḍae ocokeda, Ko̠ro̠na ajar
bại bạite ko̠m idiḱ kante noa candoge disom reaḱ jo̠to̠
Skul-College ko jhić reaḱe hudis baṛaet́ kana Sarkar.

Darakan  21  February  tayo̠m  nãwãte  sikhnạt  ṭhaõnako
reaḱ chuṭi baṅ ḍheroḱ reaḱe kurumuṭuet́ kana sikhnạt
montronaloy. Onate 22 February khonaḱ nãwãte arhõ laha
leka Skul-College jhić daṛeaḱa.

HSC Biḍạu Reaḱ Jo̠ Robibar
(13 February) So̠do̠roḱa
Higher  Secondary  School  Certificate  (HSC)  ar  ona  man
(somoman) bidạu reaḱ jo̠ do̠ gapa Robibar (13 February)
so̠do̠roḱa.

Sikhnạt montronaloy ren totho kormokorta MA Khayer aḱ suhi
akat́ mit́ ḍhạrwaḱ hotete noa khobor baḍae ocoakana.

December  Bhitrite  Ṭikạ
Kạmihora  ko̠  hoe  Purạuḱa
mente  Sastho  Montriwaḱ  As
Menaḱa
Calaḱ kan serma reaḱ metaḱme, December dhạbićte buster
doge selet́ amdaj akat́leka jo̠to̠ hoṛ bhitrire ko̠ro̠na
rog reaḱ ṭikạ em hạṭińoḱa mente as ar biswạse do̠ho̠
akada Sastho ar Poribar kollan Montri Jahid Malek.

Hola Sombar (07 February) Montrisabha re mit́ bạisi se̠
dupuṛuṕ  mucạt́  kate  Khoboriạko  noa  kathae  lại
lahawat́koa.

Manao Ganao Ḍherena:13 Dopha
Batlao Ko Jạrikeda
Ko̠ro̠na virus birudre teṅgo daram lạgit́ calaḱkan manao-ganao 21
February dhạbić ḍher reaḱ Sarkar do̠e niṭ akada. Noa babotre
parwana so̠do̠r akana. Parwanare me̠n akana, Noa manao-ganao do̠ 7
February kho̠n 21 February dhạbić calaḱa. Niạ lahare, calaoen 21
January 5 dopha manao-ganao jạri hoelena. Ona do̠ 6 February dhạbić
calaḱ reaḱ katha tahẽkana. Niạko din bhitritege manao-ganao reaḱ
okto do̠ ḍher são sãote bar dopha manao-ganao sudhrạu lekateko
so̠do̠r akada.

Barea chukti do̠ noa kana:

Sãota  se̠  dho̠ro̠m  akhṛakore  mit́  sãe  (100)  hoṛ  kho̠n1.
bạṛti hoṛ baṅ jarwaḱ hoyoḱa. Noako ṭhãikore tinạḱ
hoṛ seledo̠ḱko monejoṅ onko sanamko ko̠ro̠na ṭikạ reaḱ
certificate  se̠  24  ghonṭa  bhitrire  PCR  Certificate  ạgui
hoyoḱtakoa.
Jo̠to̠ skul-College bond tahẽna2.

 Ar inạ chaḍa hõ Ge̠l mit́ dopha batlao se hukum  ko tahẽkana, ona
do̠ noage:

Dokan, Market ar bajar re kiriń-ạkhriń ar hotel selet́ okare1.
do̠ bạṛti hoṛko jarwa onḍe do̠ mask horoḱge hoyoḱa. Baṅ
khan ạuṛiaḱte ạn lekate sạjại re paṛaḱ hoyoḱa
Office-Adalot  selet́  oṛaḱ  bahre  kore  hõ  Mask  beohar2.
lagaoḱa.
Restaurent re duṛuṕ kate jo̠m ar girạbasoḱ lạgit́ hotel re3.
tahẽnoḱ lạgit́ hõ ṭikạ certificate uduḱ jạruṛ kana.
12  kho̠n  cetan  umerren  jo̠to̠  Skul-College  ren  pạṭhuạ4.
gidrạko Sikkha Montronaloy niṭ akat́ tạrik tayom̠ ṭikạ
certificate begor sikhạt gãotakore bako bo̠lo̠ḱ ocoḱa.

      5.  Biman ghạṭi, sạmudar ghạṭi ko re Screening soṅkha
ḍher hoyoḱa. Port kore jahaj do̠l ko jahaj                bahre
hijuḱ okte manao-ganao ko emoḱ hoyoḱa.

Re̠l gạḍi, bus ar lonch kore thoṛa hoṛko de̠ćkoa. Jo̠to̠6.
gạḍi caḱlaoko se̠ go̠ṛo̠ko ṭikạ hatao hoyoḱtakoa.
Bides kho̠n hijuḱan hoṛko ko̠ro̠na ṭikạ reaḱ certificate7.
uduḱ hoyoḱtakoa ar Rapid Antigen Test hoyoḱtakoa.
Hoṛmo  hạṭiń  reaḱ  mitmit́  ạn-ạriko  manao  selet́  mask8.
beohar se̠ horok lạgit́ jo̠to̠ mosjid kore sontor ko hoyoḱa.
Jilạ prosasok ar upạjilạ nirbahi officer noa do̠ko ńel
oroma.
Disạm ren jo̠to̠ hoṛko ko̠ro̠na ṭika ar buster doge hatao9.
lạgit́ sastho ar poribar kollan montronaloy jạruṛaḱ porcar
se̠ onkan ạt ko hatao hoyoḱtakoa. Noa babotre totho somprocar
montronaloy aḱ goṛo hatao hoyoḱa.
Ko̠ro̠na rog din dinte bạṛti calaḱkate jo̠to̠ lekan akhṛako10.
bond do̠ho̠e hoyoḱa.
Jãhã ṭoṭha kore muskil dosa ńellen khan un okte sthanio11.
prosason  se̠  aḍepase  prosason  re  jopoṛao  menaḱko  são
galalmarao kate noa reaḱ be̠bosta hatao hoyoḱa.

Sikhnạt  Ṭhaõnako  Reaḱ
Chuṭi  Bar  Hapta  Ḍheroḱ
Kana: Sikhnạt Montri
Disạmre  ko̠ro̠na  khạtir  calaoen  21  January  kho̠naḱ  6
February dhạbić jo̠to̠ Sikhnạt Ṭhaõnako bond menaḱa.

Me̠nkhan ko̠ro̠na rog pasnaoḱ baṅ hapeḱkante 6 February
kho̠naḱ ar mit́ dhao metaḱme bar hapta lạgit́ Sikhnạt
ṭhaõnako reaḱ chuṭi ḍheroḱ kana me̠nte Sikhnạt Montri

Dipu Moni do̠e lại lahakeda.

Arhõ  Ḍher  Daṛeaḱa
Sikhnạt  Gãota  Ko  Reaḱ
Chuṭi
Ko̠ro̠na  mahamạ̃ri  kabja  re  do̠hoe  lạgit́  nãwãte
Sikhnạt gãota ko reaḱ chuṭi ḍheroḱ kana se̠ 6 February
tayo̠m  kelas  ehoboḱa  ona  baḍae  joṅ  lạgit́  dhãoṛa
dhạuṛi  re  menaḱkoa  pạṭhuạ  gidrạ  ar  baba-gogo  ko.
Cedaḱ je̠, niạ lahare hõ mit́ lagamte mit́ serma tala
sanam skul-College ko bond tahẽkana. Skul- College bond
menaḱ khạtir noa babotre aema lekan gapalmarao ko calaḱ
kana. Noa gapalmarao talatege cinhạ ńamakana, calaḱkan
noa chuṭi do̠ arhõ mit́-bar hapta ḍher daṛeaḱa. Ar
Pạṭhuạ  gidrạko  ko̠ro̠na  ṭikạ  ạḍi  usạra  emako
lạgit́ Sarkar do̠ ṭikạ hapta do̠hoe reaḱe guni-bhạbiḱ
kana. 

Co̠lo̠nti (bisesoggo) ko meneda, Noa rog do̠ arhõ bar hapta
ḍher  chạplạu  daṛeaḱa.  Noa  babotre  Montronaloy  ar
Madhomik ar Uccho sikkha Odhidaptor (Mausi) kho̠n baḍae
ńamoḱ kana, ko̠ro̠na reaḱ ne̠betar reaḱ hal se̠ dosa
Sarkar  do̠e  ńel  jut́et́  kana.  Ko̠ro̠na  ajar  baṅ  ko̠m
ńõḱlen khan calaoen serma leka nẽs hõ dhap dhapte ḍher
idiḱa Sikhạt gãotako reaḱ chuṭi hõ.

Madhomik ar Uccho sikkha Odhidaptor ren ạḱyurić (Madhomik
Biddaloy) Oddhapok Belal Hosen do̠e menkeda, Nonkan muskil
dosa metaḱme ko̠ro̠na baṅ ko̠m ńõḱlen khan Skul-College
do̠ o̠ho̠ jhićlena. Onate Online te kelas ehoṕ akana.

Hoṛmo hạṭiń reaḱ sanamaḱ ạn-ạriko manao ganao selet́
Assignment  kạmi  hora  arhõ  ehoṕ  lạgido̠ḱ  kana.  2022
serma ren SSC ar HSC pạṭhuạ gidrạ koaḱ assignment ehoṕ
lạgit́ maṭh porjạire batlao kol hoeakana.   


